
1. Опис на состојбите во областа и дефинирање на проблемот

1.1 Опис на состојбите
Предложените изменување и дополнување во Законот за трговија се во фунција на укинување на ограничувањата во Законот кои беа воведени во 2008 година, а кои се однесуваат на ограничувањето на времето на продажба на алкохолни пијалаци во трговијата на мало и на ограничувањата на малопродажните објекти со кои истата се забрани во продавниците во состав на бензинските станици и во киосците, како и уредување на условите за вршење на трговија со необработени дијаманти.

Имено со Законот за изменување и дополнување на  Законот за трговија (“Службен весник на Република Македонија” бр. 88/08) се забрани продажбата на алкохолни пијалоци на бензинските станици и преку киосците во трговијата и се ограничи времето за продажба на алкохолни пијалаци до 19,00 часот. Со Законот за изменување и дополнување на Законот за трговија (“Службен весник на Република Македонија” бр. 99/09) времето за продажба на алкохолни пијалаци во трговијата на мало се продолжи за два часа, т.е. до 21,00 за летниот период (од 1 мај до 30 септември).

Наведеното ограничување го намали бројот на продажни места преку кои производителите на вино и пиво во земјата го вршеа својот пласман (ова особено во руралните средини) без јасно да се постигне целта за намалена консумација на алкохол кај малолетниците. Единствено што се постигна  се ограничи односно се намали бројот на трговци на мало кои одлучија да продолжат да продаваат  алкохолни пијалоци во рамки на пропишаното време во законот за трговија, така што околу 3200 трговци на мало се регистрирани за оваа намена. Ваквата состојба ја  намали продажбата на алкохолни пијалоци, особено продажбата на вино и пиво во земјата. Ограничувањето на продажбата на алкохолни пијалаци во трговската мрежа директно стимулираше да се врши продажба на алкохолни пијалоци после 19,00 часот односно 21,00 часот без фискална сметка, за кои не се плаќаат акцизи и даноци.

Со цел да се усогласи домашното законодавство со правото на ЕУ за уредување на условите за трговија со необработени дијаманти со транспонирање на Регулативата на Заедницата (ЕЗ) бр. 2368/2002 за спроведување на постапката за сертификација на Процесот Кимберли во меѓународната трговија со необработени дијаманти, како и со Регулативата на Комисијата (ЕУ) бр. 1147/2014 за измена и дополнување на Регулативата на Заедницата (ЕЗ) бр. 2368/2002 се предлага во овој закон да се донесе посебен пропис за  вршење на извоз и увоз на необработени  дијаманти само со сертификат од надлежен орган.

Во членот 66 од Законот за трговија се интервенира со цел да се отстрани пропустот во наведувањето на броевите на сите измени на Законот за надворешно трговско работење во оваа преодна одредба која се однесува на престанувањето на важноста на Законот за надворешно трговско работење.

1.2
Причини за проблемите кои се предмет на разгледување 
Проблемот се појавува поради фактот што со Законот за изменување и дополнување на  Законот за трговија (“Службен весник на Република Македонија” бр. 88/08 и 99/09) се забрани продажбата на алкохолни пијалоци на бензинските станици и преку киосците во трговијата и се ограничи времето за продажба на алкохолни пијалаци до 19,00 часот, односно до 21,00 за летниот период (од 1 мај до 30 септември).

Наведеното ограничување го намали бројот на продажни места преку кои производителите на вино и пиво во земјата го вршеа својот пласман (ова особено во руралните средини) без јасно да се постигне целта за намалена консумација на алкохол кај малолетниците. Ограничувањето на продажбата на алкохолни пијалаци во трговската мрежа директно стимулираше да се врши продажба на алкохолни пијалоци после 19,00 часот односно 21,00 часот без фискална сметка, за кои не се плаќаат акцизи и даноци.

2. 
Цели на предлог регулативата
Целта на Предлогот на Закон е укинување на ограничувањата во Законот кои беа воведени во 2008 година, а кои се однесуваат на ограничувањето на времето на продажба на алкохолни пијалаци во трговијата на мало и на малопродажните објекти во кои истата се забранува. 

Исто така цел на Предлог законот е да се дополни со одредби со кои ќе се овозможи усогласување со Регулативата на Заедницата (ЕЗ) бр. 2368/2002 за спроведување на постапката за сертификација на Процесот Кимберли во меѓународната трговија со необработени дијаманти, како и со Регулативата на Комисијата (ЕУ) бр. 1147/2014 за измена и дополнување на Регулативата на Заедницата (ЕЗ) бр. 2368/2002.

3.
Можни решенија (опции)

3.1
Опис на решението „не прави ништо“  
Опција 1. Доколку не прави ништо останува и понатаму присатен проблемот со ограничувањето на времето на продажба на алкохолни пијалаци во трговијата на мало и со ограничувањата во малопродажните објекти (киосците), како и проблемот со неусогласеноста со Регулативата на заедницата бр. 2368/2002 за спроведување на постапката за сертификација на Процесот Кимберли во меѓународната трговија со необработени дијаманти, како и со Регулативата на Комисијата (ЕУ) бр. 1147/2014 за измена и дополнување на Регулативата на Заедницата (ЕЗ) бр. 2368/2002..
3.2
Опис на можните решенија (опции) за решавање на проблемот

Опција 2.   Да се изготви Предлогот на закон, кој би  регулирал  продажбата на алкохолни пијалаци во трговијата на мало и понатаму да се врши во лиценцирани продажни објекти, но при тоа без да се бараат посебни услови во продажниот објект за продажба на алкохолни пијалаци, и без да се  ограничува продажбата на истите  во киосците. Исто така  со Предлогот на законот не се ограничува времето за продажба на алкохолни пијалаци во малопродажните објекти во трговијата. Предлог законот би  овозможил и усогласување со Регулативата на заедницата бр. 2368/2002 за спроведување на постапката за сертификација на Процесот Кимберли во меѓународната трговија со необработени дијаманти, како и со Регулативата на Комисијата (ЕУ) бр. 1147/2014 за измена и дополнување на Регулативата на Заедницата (ЕЗ) бр. 2368/2002.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Опција 1 води кон натамашно намалување на продажбата на алкохолни пијалоци, особено продажбата на вино и пиво во земјата и директно ја потикнува сивата економија, да се врши продажба на алкохолни пијалоци после 19,00 часот односно 21,00 часот без фискална сметка, за кои не се плаќаат акцизи и даноци.

Опцијата 2 е во прилог на сузбивање на сивата економија, создавање на лојална конкуренција на пазарот и  достапност на алкохолните пијалоци  преку целото работно време.
4.2
Фискални влијанија 

Со  предложениот закон преку воспоставената  законска правна рамка ќе се придонесе да се подобри деловната клима во Република Македонија, односно да се зголеми бројот на лиценцирани продажни објекти во земјата, а со тоа и да се зголемат приходите во Буџетот по основ на уплатен надомест од лиценци за продажба на алкохолни пијалаци. Исто така ќе се овозможи да се зголеми прометот на алкохолни пијалаци, а пред се на пиво и вино во малопродажните објекти, со што ќе се зголемат не само приходите на трговците и производителите на алкохолни пијалаци, туку ќе се зголемат и приходите во буџетот на Република Македонија по основ на наплатени акцизи и ДДВ како резултат на зголемениот промет со алкохолни пијалаци.

4.3 Социјални влијанија 

Нема
4.4
Влијанија врз животната средина 

Нема
4.5
Административни влијанија и трошоци – 

а) трошоци за спроведување 

 Нема
б)трошоци за почитување на регулативата 

Нема
5.
Консултации

5.1
Засегнати страни и начин на вклучување

Засегнати страни се производителите на алкохолни пијалоци, на пиво и вино во земјата и трговците на мало кои вршат трговија на алкохолни пијалоци, надлежните институции и органи на државната управа.
5.2
Преглед на добиените и вградените мислења 

Одржани се состаноци со претставници на здружението трговија и со претставници на производителите на пиво во земјата.

5.3
Мислењата кои не биле земени предвид и зошто

Нема 
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Нема 
6.2
Ризици во спроведувањето и примената на секое од можните решенија (опции)

Нема
6.3 Препорачано решение со образложение

Владата на Република Македонија да ја разгледа и усвои Опцијата 2 со тоа што ќе го усвои Предлогот за изменување и дополнување на Законот за трговија кој предвидува продажбата на алкохолни пијалаци во трговијата на мало и понатаму да се врши во лиценцирани продажни објекти, но без временско ограничување на продажбата во истите и без обврска за исполнување на посебни услови во продажниот објект за продажба на алкохолни пијалаци. Предлогот  предвидува продажбата на алкохолните пијалоци да може да се врши и во киосците. Решенијата предложени во овој предлог закон ќе придонесат за подобрување на деловната клима во Република Македонија, односно ќе придонесат да се зголеми бројот на лиценцирани продажни објекти во земјата, да се зголеми прометот на алкохолни пијалаци, а со тоа и да се зголемат приходите во Буџетот по основ на уплатен надомест од лиценци за продажба на алкохолни пијалаци. 

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема
7.2
Потребни подзаконски акти и рок за нивно донесување
Со овој Предлог закон е предвидено до крајот на 2018 година да се донесе Уредба со која ќе се пропишат условите за увоз и извоз на необработени дијаманти, формата и содржината на сертификатот и постапката за негово издавање, како и списокот на учесници во постапката на сертификација на процесот Кимберли.
7.3
Органи на државната управа, државни органи и други органи надлежни за спроведување

Министерството за економија,  Државниот пазарен инспекторат
7.4
Активности за обезбедување на ефикасно спроведување на предлогот на закон

За ефикасно спроведување на законот ќе се спроведе кампања преку медиумите за јавно информирање. 
8.
Следење и евалуација

8.1 
Начин на следење на спроведувањето 

Надзор над спроведувањето на одредбите од страна Министерството за економија,  а инспекциски надзор од страна на Државниот пазарен инспекторат. 
8.2
Евалуација на ефектите од предлогот на закон и рокови 

Еваулација на ефектите од предлог законот ќе се врши преку  Оценка за спроведувањето на регулативата по 3 години.
Изјава од државниот секретар

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) на решавање на проблемот.

Датум __________________





______________________









       потпис на државен секретар

